
				এই পাতাটির মুদ্রণ সংশোধন করা প্রয়োজন। 
अकूबॉल-5र्की もo○
এবং আমার সর্বস্ব লইয়া আমাকে শৃঙ্খলে বাধিয়া নিজেদের পল্লীতে, পশুপ্রাণগ্রাসোদ্যত কুতম্ভের জিহবার ন্যায় দীর্ঘ ও চঞ্চল রক্তবর্ণ-পতাকান্বিত এক ভীষণ চণ্ডী-মন্দিরে লইয়া গেল। তাহারা সেখানে আমাকে বলির জন্য তাহাদের দেবী-পূজা-রত প্রতু পুলিন্দকের নিকট উপস্থিত করিল। চণ্ডাল হইলেও, আমাকে দেখিবামাত্রই তাহার
হৃদয় করুণাবিগলিত হইল ; হৃদয়ের অহৈতুক স্নেহচাঞ্চল্য পূৰ্ব্বজন্মের সখ্যের নিদর্শন ।
૨ X 8
অনন্তর সেই শবরপতি হত্যা হইতে আমাকে বাচাইয়া যখন নিজেকেই বলি দিয়া পূজা সমাপ্ত করিতে উদ্যত হইলেন, তখন এক দৈববাণী তাহাকে বলিলেন—“এরূপ করিও না, আমি তোমার প্রতি প্রসন্না হইয়াছি, আমার নিকট বর প্রার্থনা করে।” তিনি ইহাতে আনন্দিত হইয়া বলিলেন—“দেবি, আপনি প্রসন্না হইয়াছেন ; ইহা ছাড়া অন্য কোন বরে আমার প্রয়োজন থাকিতে পারে ? তথাপি আমি ইহাই প্রার্থনা করিতেছি যে জন্মান্তরেও যেন এই বণিকের সহিত আমার বন্ধুত্ব হয়।” “তথাস্তু”—এই বলিয়। দৈববাণী নীরব হইলে, সেই শবর আমাকে প্রভূত অর্থ দিয়া স্বভবনে পাঠাইয়া দিলেন ।
ミ > Q
হিমবান নামে এক মহাপৰ্ব্বত আছে ; ইহা জগজ্জননীর পিতা, এবং কেবল গিরিরাজ নহে, শিবেরও গুরু বটে। বিদ্যাধরগণের আবাসভূত সেই মহাপর্বতে বিষ্ঠাধরাধিপতি রাজা জীমূতকেতু বাস করিতেন। তাহার গৃহে পূৰ্ব্বপুরুষক্রমাগত সার্থকনামা কল্পবৃক্ষ ছিল । এক দিন রাজা জীমূতকেতু তাহার উদ্যানে সেই দেবতাত্মক কল্পদ্রুমের নিকটে উপস্থিত হইয়া প্রার্থনা করিলেন—“হে দেব, আমরা আপনার নিকট হইতে সৰ্ব্বদা সমস্ত দ্রব্যই পাইয়া থাকি ; আমি পুত্রহীন, অতএব, আমাকে একটি বিজয়ী পুত্র প্রদান করুন !” কল্পদ্রুম বলিলেন—“রাজন, আপনার এক জাতিস্মর, দানবীর ও সৰ্ব্বভূতে দয়াবান পুত্র উৎপন্ন হইবে।” ইহা শ্রবণে রাজা আনন্দিত হইয়া কল্পবৃক্ষকে প্রণামপূর্বক গমন করিলেন এবং রাণীকে এই সংবাদ জানাইয়া তাহার আনন্দ উৎপাদন করিলেন ।
كان لا يج
তদনুসারে অচিরেই তাহার এক পুত্র উৎপন্ন হইল এবং পিতা সেই পুত্রের নাম রাখিলেন জীমূতবাহন। অনন্তর মহাসৰ জীমূতবাহন সৰ্ব্বভূতের প্রতি তাহার স্বাভাবিক অনুকম্পার সহিত বৃদ্ধি পাইতে লাগিলেন।

